
ᓇᓗᓇᐃᔭᖅᓯᒪᔪᑦ Wek’èezhìı (ᕗᐃᑭᔩ) ᓄᓇᒥᐅᑕᓕᕆᔨᒃᑯᑭᑦ ᑲᑎᒪᔨᖏᓐᓄᑦ ᐅᓂᒃᑳᑦ, ᐊᑎᖃᖅᑐᖅ “ᐱᔾᔪᑎᖏᑦ 
ᐃᓱᒪᓕᐅᓂᕐᒧᑦ ᐊᑦᑐᐊᓂᓖᑦ ᑲᑎᑐᑎᔪᓂᑦ ᑐᔅᓯᕋᐅᒻᒧᑦ ᐊᐅᓚᑦᑎᓂᕐᒧᑦ Kǫk’èetı ̀Ekwǫ̀ (ᑰᑮᑎ ᐃᐊᒃᕗ) 
(ᕿᖓᐅᑦ ᑐᑦᑐᖏᑦ) ᑐᑦᑐᐃ” 
 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᑲᒪᒋᔭᖃᖅᑐᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ ᕗᐃᑮᓯ ᐊᒻᒪ ᑲᑐᑎᓪᓗᑎ 
ᑲᒪᒋᔭᖃᓂᕐᒧᑦ ᐊᐅᓚᑦᑎᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᑰᑮᑎ ᐃᐊᒃᕗ (ᕿᖓᐅᑦ ᑐᑦᑐᖏᑦ) ᑐᑦᑐᐃ. ᓅᕕᐱᕆᒥ 
2018, ᐱᓕᕆᕕᐊᖓ ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ (ENR), ᓄᓇᑦᓯᐊᖅ 
ᒐᕙᒪᖓᑦ (GNWT) ᑐᓴᖅᑎᑦᑎᓚᐅᖅᑐᑦ, ᑕᑯᓪᓇᖅᑕᖏᑎᒍᑦ, ᑰᑮᑎ ᐃᐊᒃᕗ ᑐᑦᑐᖏᑦ ᓱᑲᑦᑐᒥᑦ 
ᖃᑦᑏᓐᓇᕈᖅᐸᓪᓕᐊᖏᓐᓇᖅᑐᑦ. 
 
ᑰᑮᑎ ᐃᐊᒃᕗ ᑐᑦᑐᖏᑦ ᒫᓐᓇ ᐊᑦᑎᓛᕆᓯᒪᔭᖏᓐᓃᑦᑐᑦ ᑎᑎᕋᖅᑕᐅᖃᑦᑕᖅᓯᒪᔪᓂᑦ ᐊᒥᓲᓂᖏᓐᓄᑦ, ᓄᓇᑦᓯᐊᑉ 
ᒐᕙᒪᖓᑦ ᐊᒻᒪ Tłı ̨chǫ (ᑎᓖᓱ) ᒐᕙᒪᖓᑦ (TG) ᐅᖃᖅᓯᒪᔪᑦ “ᒫᓐᓇᐅᔪᒥᑦ ᖃᑦᑏᓐᓇᐅᓂᖏᑦ ᐊᒻᒪ 
ᖃᑦᑏᓐᓇᕈᖅᐸᓪᓕᐊᓂᖏᑦ ᐃᓐᓇᖏᑦ ᑐᑦᑐᐃᑦ ᕿᖑᐅᑦ ᑐᑦᑐᖏᑦ ᐱᒻᒪᕆᐅᔪᖅ ᐱᐅᖅᓱᐊᓂᕐᒧᑦ ᖃᓄᐃᓕᖓᓂᖓ”. 
ᑐᑦᑐᐃᑦ ᖃᑦᑏᓐᓇᕈᕆᐊᖅᓯᒪᔪᑦ ᖃᓂᒋᔭᐸᓗᖏᓐᓂ 472,000 ᐊᕐᕌᒍᖓᓂ 1986 ᑎᑭᑦᑐᒍ ᖃᓂᒋᔭᖓᓄᑦ 8,200 
2018−ᒥᑦ, ᑐᓐᖓᕕᒋᓪᓗᒋᑦ ᓄᕐᕋᓕᐅᕐᕕᖏᓐᓂ ᖃᐅᔨᓴᕐᓂᐅᔪᒥᑦ ᔫᓂ 2018. ᑕᒪᓐᓇ ᓂᕆᐅᓇᖏᑦᑐᖅ 
ᐊᑦᑎᓪᓕᒋᐊᕐᓂᖏᑦ ᑐᑦᑐᐃᑦ ᐊᒥᓲᓂᖏᑦ, ᖃᓂᒋᔭᐸᓗᐊᓂ 98% 32 ᐊᕐᕋᒎᓕᖅᑐᓂᑦ. ᖃᑦᑏᓐᓇᐅᓂᖏᑦ ᑐᑦᑐᐃᑦ 
ᖁᐊᖅᓵᕐᓇᕋᓗᐊᖅᑎᓪᓗᒍ. ᑲᑎᒪᔩᑦ ᖃᐅᔨᓂᖅᓴᐅᔪᑦ ᓱᑲᑦᑐᒥᑦ ᖁᕝᕙᓯᓐᓂᖓ ᖃᑦᑏᓐᓇᕈᕆᐊᕐᓂᖏᓐᓄᑦ 29% 
ᐊᑕᐅᓯᕐᒥᑦ ᐊᕐᕌᒍᒥᑦ 2015−ᒥᓂᑦ ᐊᖅᒪ ᓯᕗᓂᔅᓴᒥ ᖃᓄᐃᓕᖓᓂᐊᕐᓂᖏᓐᓄᑦ ᑰᑮᑎ ᐃᐊᒃᕗ ᑐᑦᑐᖏᑦ. 
 
ᔮᓐᓄᐊᕆᒥ 2019, ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᑐᓂᓯᓚᐅᖅᑐᑦ ᑲᑐᑎᓪᓗᑎ ᑐᔅᓯᕋᐅᑦ 
ᐊᐅᓚᑕᐅᓂᖏᓐᓄᑦ ᖃᓄᐃᓕᓯᒋᐊᓂᕐᒧᑦ ᕿᖓᐅᑦᒃ ᐃᐊᒃᕗ (ᓇᐹᖅᑐᖃᖏᑦᑐᓂᑦ ᑐᑦᑐᖏᑦ) ᑐᑦᑐᐃᑦ 2019-2021 
ᑲᑎᒪᔨᓄᑦ, ᓇᓗᓇᐃᔭᐃᔪᑦ ᑐᔅᓯᕋᖅᑕᐅᒧᑦ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᓂᕐᒧᑦ ᑰᑮᑎ ᐃᐊᒃᕗ ᑐᑦᑐᐃᑦ ᕗᐃᑭᔩᒥ. 
ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ ᑐᔅᓯᕌᖑᔪᑦ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᑲᑐᑎᓪᓗᑎ 
ᑐᔅᓯᕋᐅᒻᒥᑦ ᑲᑎᖅᓱᖅᑕᐅᓚᐅᖅᑐᑦ ᑕᓪᓕᒪᐅᓪᓗᑎ ᖃᓄᐃᓕᖓᓂᖏᑦ: ᐊᖑᓇᓱᑦᑕᐅᔪᑦ, ᑐᑦᑐᓂᑦ ᓂᕆᖃᑦᑕᖅᑐᑦ, 
ᓇᔪᖅᑕᖏᑦ ᐊᒻᒪ ᓄᓇ ᐊᑐᖅᑕᐅᓂᖓ, ᐊᒻᒪ ᐃᓕᓐᓂᐊᕐᓂᖅ ᐊᒻᒪᓗᑦᑕᐅᖅ ᖃᐅᔨᓴᕐᓂᖅ ᐊᒻᒪ ᖃᐅᔨᓴᖃᑦᑕᕐᓂᖅ. 
ᐱᓗᐊᖅᑐᒥᑦ, ᑎᓖᓱ ᒐᕙᒪᖓᑦ (TG) ᐊᒻᒪ ᐱᓕᕆᕕᐊᖓ ᐊᕙᑎᓕᕆᔨᒃᑯᑦ ᐊᒻᒪ ᓄᓇᒦᐅᑕᓕᕆᔨᒃᑯᑦ ᑐᔅᓯᕋᓚᐅᖅᑐᑦ 
ᑲᔪᓯᑎᑦᑎᓗᑎ ᑐᑦᑐᓕᒫᓄᑦ ᑲᑎᑦᑐᒋᑦ ᑐᑦᑐᑦᑕᐅᔪᓐᓇᖅᑐᑦ ᐱᑕᖃᖏᓪᓗᓂ ᑰᑮᑎ ᐃᐊᒃᕗ ᑐᑦᑐᖏᓐᓄᑦ. ᑭᖑᓂᐊᒍᑦ 
ᖃᐅᔨᓴᕆᐊᓐᖓᓚᐅᖅᑎᓪᓗᒋᑦ ᐊᐅᓚᑦᑎᓂᕐᒧᑦ ᑐᔅᓯᕋᐅᒻᒥᑦ, ᑲᑎᒪᔩᑦ ᓇᓗᓇᐃᖅᓯᓚᐅᖅᑐᑦ ᖁᕝᕙᓯᓐᓂᖓ 2 
ᕿᒥᕐᕈᓂᕐᒥᑦ ᓈᒻᒪᓚᐅᖅᑐᖅ, ᒪᓕᑦᑐᒋᑦ ᒪᓕᒐᖏᑦ ᐊᐅᓚᑦᑎᓂᕐᒧᑦ ᑐᔅᓯᖃᐅᑎᓂᑦ. ᑕᒪᐃᓐᓂᖓᓄᑦ, ᑲᑎᒪᔩᑦ 
ᐋᖅᑭᔅᓯᓚᐅᖅᑐᑦ ᐱᕙᓪᓕᐊᓂᖏᓐᓄᑦ ᐊᒻᒪ ᖃᕋᓴᐅᔭᒃᑯᑦ ᐃᓄᓐᓄᑦ ᐊᑎᓕᐅᕐᕕᒃ ᕕᕝᕗᐊᕆ 4, 2019. 
 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑦ, ᑐᓐᖓᕕᒋᓪᓗᒋᑦ ᒫᓐᓇᐅᔪᒥᑦ ᖃᐅᔨᔭᔅᓴᐅᔪᑦ ᐊᒻᒪ 
ᐃᓱᒪᓕᐅᖅᑕᐅᓯᒪᔪᖅ 2016, ᐱᒻᒪᕆᐅᔪᒥᑦ ᐱᐅᖅᓱᐊᓂᕐᒧᑦ ᐃᓱᒫᓘᑎᑕᖃᐃᓐᓇᖅᑐᖅ ᐅᑯᓄᖓ ᑰᑮᑎ ᐃᐊᒃᕗ 
ᑐᑦᑐᖏᓐᓄᑦ ᐊᒻᒪ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᒃᑲᓂᕐᓂᐅᔪᑦ ᐱᒻᒪᕿᐅᔪᑦ ᑐᑦᑐᐃᑦ ᐅᑎᖅᑎᑕᐅᓂᖏᓐᓄᑦ. 
ᐃᓱᒪᓕᐅᖅᑎᓪᓗᒋᑦ ᑐᑦᑐᑕᐅᔪᓐᓇᖅᑐᓂᑦ ᑭᓪᓕᖏᓐᓂ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᓚᐅᖅᑐᑦ 
ᐊᑦᑕᓇᕈᑎᐅᔪᓐᓇᖅᑐᑦ ᑐᑦᑐᓄᑦ ᐊᒥᓱᓂᑦ ᖃᑦᑏᓐᓇᕈᕆᐊᕐᓂᖏᓐᓄᑦ, ᓇᓗᓇᕈᑕᐅᔪᑦ ᖃᓄᖅ ᐊᐅᓚᓂᖏᓐᓄᑦ 
ᖃᑦᑏᓐᓇᕈᕆᐊᕐᓂᖏᓐᓄᑦ ᐊᒻᒪ ᐱᒻᒪᕆᐅᓂᖓᓄᑦ ᐃᐊᒃᕗ (ᓇᐹᖅᑐᖃᖏᑦᑐᒥᑦ ᑐᑦᑐᐃᑦ) ᑎᓖᓱᒥᐅᑕᓄᑦ 
ᐱᑕᖃᑦᑎᐊᕐᓗᑎ − ᐱᑕᖃᕐᓂᖏᓐᓄᑦ, ᑕᕐᓂᒃᑯᑦ, ᐊᒻᒪ ᐱᖅᑯᓯᒃᑯᑦ. 
 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᐱᑕᖃᖏᓪᓗᓂ 
ᑲᔪᓯᑎᑕᐅᔭᕆᐊᓕᒃ ᐊᑐᖃᑦᑕᖅᑐᓕᒫᓄᑦ ᑰᑮᑎ ᐃᐊᒃᕗ ᑐᑦᑐᖏᓐᓂ ᐃᓗᐊᓂ ᕗᐃᑭᔩ 2019/2020 ᐊᒻᒪ 
2020/2021 ᑐᑦᑐᒐᓱᐊᕐᓇᐅᔪᓂᑦ. 
 
ᐃᖏᕋᔪᑦ ᕿᖓᐅᑦ ᑐᑦᑐᖏᓐᓂ ᓴᐳᒻᒥᔭᐅᕕᒃ (MCBCCA) ᑲᔪᓯᑎᑕᐅᔪᖅ ᐊᑐᖅᑕᐅᓪᓗᓂ ᐊᑐᓕᖅᑎᑕᐅᓗᓂ 
ᐱᑕᖃᖏᓪᓗᑎ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ 

ᐊᑐᕐᓂᖃᑦᑎᐊᕐᓂᖓ ᑭᓪᓕᖓ ᑎᑭᑦᑎᓗᓂ ᑰᑮᑎ ᐃᐊᒃᕗ ᐱᐅᖅᓱᐊᓂᕐᒧᑦ ᑐᕌᒐᖏᑦ ᐊᒥᓲᓂᖏᑎᒍᑦ ᖃᐅᔨᓴᖅᑕᐅᓗᓂ 
ᐃᑐᒪᒋᔭᖃᖅᓯᓈᕐᓗᑎ ᐅᖓᑕᐅᔾᔨᖃᑦᑕᐅᑎᔪᓂᑦ ᐊᑦᑐᐊᓂᓕᓐᓄᑦ ᑐᑦᑎᑐᓄᑦ ᐊᒻᒪ ᑐᑦᑐᑕᐅᒋᐊᖏᑦᑐᑦ ᑐᑦᑐᑕᐅᔪᑦ. 
ᖃᐅᔨᓴᖃᑦᑕᕐᓂᐅᔪᖅ ᑰᑮᑎ ᐃᐊᒃᕗ ᑐᑦᑐᑕᐅᕙᑦᑐᓂᑦ ᐱᒻᒪᕆᐅᔪᖅ ᐊᐅᓚᑦᑎᓂᕐᒧᑦ ᐃᓱᒪᓕᐅᕐᓂᐅᔪᓄᑦ, ᑲᑎᒪᔩᑦ 
ᐊᑐᓕᖁᔨᓚᐅᖅᑐᑦ ᑖᒃᑯᐊ ᑎᓖᓱ ᒐᕙᒪᖓᑦ (TG) ᐃᖅᑲᓇᐃᔭᖅᑎᑎᒃᑲᓂᕐᓗᑎ ᓄᓇᓕᒻᒥ ᐅᐊᑦᑎᔨᓂᑦ. 
 
2018 ᓄᕐᕋᓕᐅᕐᕕᖏᓐᓂ ᖃᐅᔨᓴᕐᓂᐅᔪᖅ ᓇᓗᓇᐃᖅᓯᑦᑎᐊᓚᐅᖅᑐᖅ ᓅᖃᑦᑕᕐᓂᖏᓐᓄᑦ ᐱᔾᔪᑎᒋᔭᐅᓗᐊᓕᖅᑐᖅ 
ᐊᑦᑎᓪᓕᒋᐊᕐᓂᖏᓐᓄᑦ ᑰᑮᑎ ᐃᐊᒃᕗ ᑐᑦᑐᖏᑦ. ᑖᒃᑯᐊ ᑐᑭᓯᒋᐊᕈᑏᑦ ᓄᑖᖑᔪᑦ ᐊᒻᒪ ᐃᓚᓯᓪᓗᑎ ᖁᕝᕙᓯᓐᓂᖅᓴᒥᑦ 
ᓇᓗᓇᕈᑕᐅᔪᓂᑦ ᓯᕗᓂᔅᓴᖏᓐᓄᑦ ᑐᑦᑐᐃᑦ. ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ ᑖᒃᑯᐊ ᑎᓖᓱ 
ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᐱᑕᖃᖅᑎᑦᑎᓗᑎ ᐅᖃᓕᒫᒐᓇᖏᑦᑐᓂᑦ ᓇᓗᓇᐃᔭᖅᓯᒪᓂᖏᓐᓄᑦ 
ᖃᓄᐃᓕᖓᓂᕆᓕᖅᑕᖏᓐᓄᑦ ᐱᔾᔪᑎᖃᖅᑐᑦ ᖃᓄᐃᓕᑎᑦᑎᓂᐅᔪᑦ ᓅᖃᑦᑕᕐᓂᖏᓐᓄᑦ ᑰᑮᑎ ᐃᐊᒃᕗ, ᐊᒻᒪ ᖃᓄᖅ 
ᐊᑐᓕᖅᑎᑦᑎᔪᓐᓇᓂᐊᕐᓂᖓᓄᑦ ᐊᐅᓚᑦᑎᓂᕐᒧᑦ ᑐᑦᑐᓂᑦ.  
 
ᑐᑭᓯᐅᒪᑦᑎᐊᓂᖅᓴᕆᓗᒋᑦ ᖃᓄᐃᓘᖃᑦᑕᕐᓂᖏᑦ ᑐᑦᑐᓂᑦ ᓂᕆᖃᑦᑕᖅᑐᑦ ᐊᑦᑎᓪᓕᒋᐊᕐᓂᖏᓐᓄᑦ ᑰᑮᑎ ᐃᐊᒃᕗ 
ᑐᑦᑐᐃᑦ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ ᑖᒃᑯᐊ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ 
ᒐᕙᒪᖓᑦ ᐱᑕᖃᖅᑎᑦᑎᓗᑎ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᒋᐊᕈᑎᓂᑦ ᑕᑯᔭᐅᖃᑦᑕᖅᑐᑦ 
ᖁᕝᕙᓯᓐᓂᖏᓐᓄᑦ ᑐᑦᑐᓂᑦ ᓂᕆᖃᑦᑕᖅᑐᑦ ᐊᒻᒪ ᐋᖅᑭᔅᓯᒪᓂᖓ ᐊᑐᖅᑕᐅᓂᐊᖅᑐᖅ ᓇᓗᓇᐃᖅᑕᐅᓂᖓᓄᑦ 
ᑐᕌᖅᑕᐅᔪᑦ ᐊᒥᓲᓂᖏᑦ ᑐᑦᑐᓂᑦ ᓂᕆᖃᑦᑕᖅᑐᑦ ᐲᖅᑕᐅᓗᑎ ᐊᕐᕌᒍᑕᒫᑦ. ᐃᓚᒋᐊᕐᓗᒍ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ ᐱᑕᖃᖅᑎᑕᐅᓂᐊᖅᑐᑦ ᖃᓄᐃᑦᑑᓂᖃᖅᑎᑕᐅᓗᓂ ᑎᒐ (ᐊᒪᕈᖅ) ᐲᖅᑕᐅᓂᖓ ᑐᓐᐊᕕᖃᖅᑐᓂ  
(i) ᑎ ᑕᑯᔭᐅᖃᑦᑕᕐᓂᖏᑦ ᑰᑮᑎ ᐃᐊᒃᕗ ᖃᐅᔨᓴᕐᓂᐅᔪᓂᑦ ᐊᒻᒪ (ii) ᓴᖅᑭᔮᕈᓐᓇᕐᓂᖏᑦ ᑰᑮᑎ ᐃᐊᒃᕗ ᑎᒐᓄᑦ 
ᐊᑦᑐᐊᓂᓖᑦ ᖃᓂᒋᔭᖏᓐᓃᑦᑐᓄᑦ ᑐᑦᑐᓄᑦ ᐅᑭᐅᖑᑎᓪᓗᒍ.  
 
ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ ᐊᖑᓇᓱᐊᖅᐸᓐᓂᕐᒧᑦ ᐱᓕᕆᐊᖑᔪᖅ ᐊᑐᖅᑕᐅᔪᖅ ᐊᑐᖅᑕᐅᓂᖏᓐᓄᑦ 
ᑎᒐ ᒌᖅᑕᐅᓂᖏᓐᓄᑦ ᐅᑭᐊᓪᓕᕕᖏᓐᓂ ᑰᑮᑎ ᐊᒻᒪ Sahtì ekwǫ̀ (ᓵᑎ ᐅᐊᒃᕗ) (ᐳᓘᓅᔅ−ᑲᓇᓐᓇᒥ ᑐᑦᑐᖏᑦ). ᑖᓐᓇ 
ᐱᓕᕆᐊᖅ ᐃᑲᔪᕐᓂᖃᑦᑎᐊᕋᓗᐊᕐᒪᖔᖅ ᐱᐅᖅᓱᐊᕋᓱᓐᓂᕐᒧᑦ ᑰᑮᑎ ᐃᐊᒃᕗ, ᑲᑎᒪᔩᑦ ᐊᑐᓕᖁᔨᓚᐅᖅᑐᑦ ᓇᒦᓐᓂᖏᑦ 
ᐊᒻᒪ ᐊᒥᓲᓂᖏᑦ ᑎᒐᓄᑦ ᑐᑦᑐᑕᐅᕙᑦᑐᑦ ᐱᑕᖃᖅᑎᑕᐅᓗᑎᑦ ᑲᑎᒪᔨᓄᑦ ᐊᕐᕋᒍᑕᒫᑦ ᐊᒻᒪ ᖃᓄᐃᓕᖓᓂᖏᑦ 
ᓴᖅᑭᖅᑎᑕᐅᓗᑎ ᖃᐅᔨᓴᕐᓗᑎᑦ ᐊᑐᑦᑎᐊᕐᓂᖓᓄᑦ ᐱᓕᕆᐊᖅ, ᑐᓐᖓᕕᖃᖅᑐᑎ ᖃᐅᔨᓴᖅᑎᓂᑦ ᐊᒻᒪ 
ᓄᓇᖃᖅᑳᖅᓯᒪᔪᓄᑦ ᖃᐅᔨᒪᔭᐅᔪᓂᑦ.  
 
ᑎᓖᓱ ᒐᕙᒪᖓᑦ (TG) ᐊᐅᓚᑦᑎᔪᑦ ᓄᓇᓕᐅᔪᒥ ᑎᒐ ᐊᖑᓇᓱᒃᐸᓐᓂᕐᒧᑦ ᐱᓕᒻᒪᒃᓴᐃᓂᒧᑦ ᐱᓕᕆᐊᖅ ᐊᒻᒪ ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ ᓇᒦᓐᓂᖏᑦ ᐊᒻᒪ ᐊᒥᓲᓂᖏᑦ ᑎᒐ ᑐᑦᑐᑕᐅᕙᑦᑐᑦ 
ᐱᑕᖃᖅᑎᑕᐅᓗᑎ ᑲᑎᒪᔨᓄᑦ ᐊᒻᒪᓗᑦᑕᐅᖅ ᖃᐅᔨᓴᕐᓗ ᖃᓄᖅ ᐃᓕᓐᓂᐊᑎᑦᑎᓂᐅᔪᖅ ᐃᑲᔪᕐᓂᖃᓂᐊᕐᓂᖓᓄᑦ 
ᓯᕗᓂᔅᓴᒥ ᙱᒐ ᑐᑦᑐᑕᐅᕙᑦᑐᓂᑦ ᐊᒻᒪ ᐊᐅᓚᑦᑎᓂᕐᒧᑦ. ᐃᓚᒋᐊᕐᓗᒍ, ᑲᑎᒪᔩᑦ ᐊᑐᓕᖁᔨᓚᐅᖅᑐᑦ ᑖᒃᑯᐊ ᑎᓖᓱ 
ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᐊᐅᓚᑦᑎᓗᑎ ᓄᓇᓕᐅᔪᒥ ᑎᒐ ᐊᖑᓇᓱᒃᐸᓐᓂᕐᒧᑦ ᐱᓕᒻᒪᒃᓴᐃᓂᒧᑦ 
ᐱᓕᕆᐊᖅ ᓇᓗᓇᐃᕐᓗᒍ ᐊᑐᕐᓂᖏᑦ ᐲᖅᑕᐅᓗᑎᑦ ᑐᕌᖅᑕᐅᓯᒪᔪᑦ ᐊᒥᓲᓂᖏᑦ ᑎᒐ. 
 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᒫᓐᓇᐅᔪᒥᑦ ᐃᖅᑲᓇᐃᔭᖅᑐᑦ ᓵᐊᓲ (ᐊᒃᖤᐃᑦ) ᖃᐅᔨᓴᖅᑕᐅᓂᖏᓐᓄᑦ ᐊᒻᒪ 
ᐊᐅᓚᑕᐅᓂᖏᓐᓄᑦ ᓈᒻᒪᓐᓂᖓᓄᑦ ᖃᐅᔨᓴᓂᕐᒥᑦ. ᐱᐅᓯᑎᒋᐊᕈᓐᓇᓂᐊᕐᓗᒋᑦ ᐊᐅᓚᓂᖃᑦᑎᐊᖅᑐᑦ, ᑲᑎᒪᔩᑦ 
ᐊᑐᓕᖁᔨᔪᑦ ᑖᒃᑯᐊ ᓈᒡᕼᐊ (ᖃᕝᕕᒃ) ᐱᖃᓯᐅᔾᔨᐅᔭᓄᑎᑦ ᑕᕝᕙᓂ ᖃᐅᔨᓴᕐᓂᐅᔪᒥᑦ.  
 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐃᓕᓴᖅᓯᔪᑦ ᐅᖓᓯᓐᓂᖏᓐᓅᖃᑦᑕᖅᑕᖏᑦ ᑯᔩᑎ ᐊᒻᒪ ᓵᑎ ᐃᐊᒃᕗ 
ᐅᖓᑕᐅᔾᔨᔪᑦ ᓄᐃᑭᔩ ᐊᒻᒪ ᓄᓇᑦᓯᐊᖅ. ᑭᓯᐊᓂᓕ, ᐱᕙᓪᓕᐊᓂᖃᑦᑎᐊᖅᓯᒪᖏᑦᑐᑦ ᑲᑐᑎᔪᓂᑦ ᐊᐅᓚᑦᑎᓂᕐᒧᑦ 
ᑐᑦᑐᓂᑦ ᓂᕆᖃᑦᑕᖅᑐᓂᑦ ᐊᒻᒪ ᓄᓇᒥᑦ ᐊᐅᓚᑕᐅᓂᖏᓐᓄᑦ ᓄᓇᑦᓯᐊᒥ ᐊᒻᒪ ᓄᓇᕗᒻᒥ ᑭᓪᓕᖏᓪᓄᑦ. 
ᑕᐃᒪᐃᓐᓂᖓᓄᑦ, ᑲᑎᒪᔩᑦ ᐊᑐᓕᖁᔨᔪᑦ ᑖᒃᑯᐊ ᓄᓇᑦᓯᐊᑉ ᒐᕙᒪᖓᑦ ᐊᒻᒪ ᑎᓖᓱ ᒐᕙᒪᖓᑦ (TG) ᓴᖅᑭᑎᑦᑎᓗᑎ 
ᑎᑎᕋᕆᐊᓐᖓᖅᓯᒪᔪᓂᑦ ᐊᖏᕈᑎᒥᑦ ᐊᒻᒪ ᖃᖓᒃᑰᓂᖏᓐᓄᑦ ᑲᑐᑎᓗᑎ ᐊᐅᓚᑦᑎᓗᑎ ᑰᑮᑎ ᐊᒻᒪ ᓵᑎ ᐃᐊᒃᕗ 
ᐱᓕᕆᖃᑎᖃᕐᓗᑎ ᐊᓯᖏᓐᓂᑦ ᐊᐅᓚᑦᑎᔨᐅᖃᑎᒌᑦᑐᓂᑦ. 

ᑎᓖᓱ ᓄᓇᓕᒻᒥᐅᑕᐃᑦ ᐊᒻᒪᓗᑦᑕᐅᖅ ᑭᒃᑯᑐᐃᓐᓇᐃᑦ ᖃᐅᔨᒪᑎᑕᐅᔭᕆᐊᓖᑦᖃᓄᐃᓕᖓᓕᕐᓂᖏᓐᓄᑦ ᐃᐊᒃᕗ ᐊᒻᒪ 
ᖃᐅᔨᒪᑎᑕᐅᔭᕆᐊᓖᑦ ᐱᓇᓱᐊᕐᓂᕆᔭᐅᔪᓂᑦ ᓄᖅᑲᖅᑎᑕᐅᓗᓂ ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ. ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᔪᑦ ᑲᔪᓯᑦᑎᐊᖅᓯᒪᔪᑦ ᐊᒻᒪ ᐊᔅᓱᕈᕈᑕᐅᔪᑦ ᕿᓖᓱ ᒐᕙᒪᖓᑦ Ekwǫ̀ Nàxoède 
K’è (ᐃᐊᒃᕗ ᓇᐋᔾᐅᐃᑎ ᑲ’ᐄ [ᑲᒫᓘᒃ ᓄᓇᒥ]) ᐱᓕᕆᐊᖅ ᑐᓴᐅᒪᔾᔪᑎᑕᐅᓗᓂ ᑎᓖᓱ ᓄᓇᓕᓐᓄᑦ ᐊᒻᒪ 
ᐃᓕᓐᓂᐊᕕᓐᓄᑦ.  
 
ᖃᑦᑏᓐᓇᕈᕆᐊᕐᓂᖏᑦ ᑰᑮᑎ ᐃᐊᒃᕗ ᐊᑦᑐᐃᓂᖃᖅᑐᑦ ᖃᓄᐃᖏᑎᐊᕐᓂᖏᓐᓄᑦ ᑎᓖᓱᒥᐅᑕᓄᑦ ᐊᒻᒪ ᑲᑎᒪᔩᑦ 
ᐊᑐᓕᖁᔨᔪᑦ ᑖᒃᑯᐊ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᐅᖃᐅᓯᖃᕐᓗᑎ ᓯᕗᓪᓕᐅᔾᔭᐅᔭᕆᐊᓕᓐᓂᑦ 
ᐊᒻᒪ ᐋᖅᑭᒍᑎᓂᑦ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ. ᑲᑎᒪᔩᑦ ᐊᑐᓕᖁᔨᒻᒥᔪᑦ ᑖᒃᑯᐊ ᑎᓖᓱ ᒐᕙᒪᖓᑦ (TG) ᐊᒻᒪ 
ᓄᓇᑦᓯᐊᑉ ᒐᕙᒪᖓᑦ ᑐᓂᓯᖃᑦᑕᐅᑎᓗᑎ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂᑦ ᐅᐊᒃᕗ ᐱᔾᔪᑎᖏᓐᓄᑦ 
ᐊᑦᑎᓪᓕᒋᐊᕐᓂᖏᓐᓄᑦ ᐊᒻᒪ ᐱᔾᔪᑕᐅᔪᑦ ᐊᑦᑐᐃᓂᖃᖅᐸᓪᓕᐊᖏᓐᓇᖅᑐᑦ ᐊᑦᑎᓪᓕᒋᐊᕐᓂᖏᓐᓄᑦ. 
 
ᒫᓐᓇᐅᓕᖅᑐᖅ ᐱᕕᔅᓴᐅᓂᖓ ᐊᐅᓚᑕᐅᓂᖏᓐᓄᑦ ᑰᑮᑎ ᐃᐊᒃᕗ ᐊᒻᒪ ᑲᑎᒪᔩᑦ ᐃᑲᔪᖅᓱᓚᐅᖅᑐᑦ 
ᖁᕝᕙᕆᐊᕐᓂᖏᓐᓄᑦ ᐊᒥᓲᓂᖏᑦ ᖃᐅᔨᓴᕐᓂᐅᔪᓂᑦ ᐊᕐᕌᒎᓐᓂᒃ ᒪᕐᕉᓐᓂᑕᒫᑦ ᑭᓯᐊᓂ ᓇᓗᓇᐃᖅᓯᔪᑦ 
ᐱᓇᓱᐊᕐᓂᖃᕆᐊᓖᑦ ᓴᖅᑭᖃᑦᑕᕐᓗᑎ ᑐᖏᓕᕇᑦᑕᕐᓗᑎ ᓴᓂᓪᓕᖏᓐᓄᑦ ᓵᑎ ᐃᐊᒃᕗ ᐊᒻᒪ ᐱᐊᖢᓕ/ᐊᕼᐃᐊᒃ 
ᑐᑦᑐᖏᑦ. ᑲᑎᒪᔩᑦ ᐃᑲᔪᖅᓱᓚᐅᖅᑐᑦ ᐊᑐᓕᖅᑎᑕᐅᓂᖓ ᓇᔾᔨᔪᓂᑦ ᖃᐅᔨᓴᕐᓂᖅ ᐱᓕᕆᐊᖅ ᐊᑐᖅᑐᖅ ᐊᓇᖏᓐᓂ 
ᓄᐊᑕᐅᓂᖏᓐᓄᑦ. 
 
ᑲᑎᒪᔩᑦ ᐊᑐᓕᖁᔨᔪᑦ ᑎᓖᓱ ᖃᐅᔨᓴᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᖅ ᐊᑐᓕᖅᑎᑕᐅᓗᓂ ᑖᒃᑯᐊ ᑕᒪᒃᑭ 
ᐃᐊᒃᕗ ᐊᒻᒪ ᐃᐊᒃᕗ ᓇᔪᖃᑦᑕᑕᖏᑦ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ ᐊᒻᒪ ᐱᓪᓚᕆᐅᔪᓂᑦ ᑐᑦᑐᑕᐅᕙᑦᑐᓂᑦ ᓈᓴᐅᑎᓂᑦ 
ᑎᑎᕋᖅᑕᐅᓗᑎ ᐱᖅᑯᓯᓄᑦ ᓈᒻᒪᑦᑐᓂᑦ ᐃᑲᔪᕐᓂᖃᕐᓗᓂ ᐊᑐᓕᕈᓐᓇᓂᕐᒧᑦ ᐊᐅᓚᑦᑎᓂᕐᒧᑦ. ᑲᑎᒪᔩᑦ ᐊᑐᓕᖁᔨᔪᑦ 
ᑖᒃᑯᐊ Ekwò ᐃᐊᒃᕗ ᓇᐋᔾᐅᐃᑎ ᑲ’ᐄ ᓄᐊᑦᑎᓗᑎ ᓄᓇᒦᑦᑐᓂᑦ ᓯᓚᐅᑉ ᐊᓯᔾᔨᕐᓂᖓᓄᑦ ᖃᐅᔨᔭᐅᔪᓂᑦ 
ᐊᑐᓕᕈᓐᓇᓂᕐᒧᑦ ᐊᐅᓚᑦᑎᓂᕐᒧᑦ ᓴᓇᓯᒪᓂᖓᓄᑦ.  
 
ᑲᑎᒪᔩᑦ ᐊᑐᓕᖁᔨᔪᑦ ᑖᒃᑯᐊ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᐱᓕᕆᖃᑎᖃᕐᓗᑎ ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᓗᑎ ᑐᑦᑐᓄᑦ ᓇᓗᓇᐃᖅᓯᒪᔪᓄᑦ ᐊᑐᓕᖅᑕᐅᔪᓐᓇᖅᑐᒥᑦ ᐊᐅᓚᑦᑎᓂᕐᒧᑦ 
ᓴᓇᓯᒪᓂᖓᓂᑦ ᐊᒥᓲᓗᑎ ᑲᑎᓐᖓᓂᖃᖅᑐᑦ ᓇᓗᓇᐃᖅᓯᒪᔪᒧᑦ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ. 
 
ᑰᑮᑎ ᐃᐊᒃᕗ ᑐᑦᑐᖏᑦ ᐱᒻᒪᕆᐅᔪᒥᑦ ᖃᓄᐃᓕᖓᓂᖃᓕᖅᑎᓪᓗᒋᑦ, ᑐᐊᕕᕐᓇᖅᑐᑕᖃᖅᑐᖅ ᐊᑐᓕᖅᑎᑕᐅᓗᓂ 
ᐊᐅᓚᑦᑎᑎᐊᓂᕐᒥᑦ ᖃᓄᐃᓕᓯᒋᐊᓂᕐᒧᑦ ᓄᖅᑲᖅᑎᑕᐅᓗᓂ ᖃᑦᑏᓐᓇᕈᖅᐸᓪᓕᐊᓂᖏᑦ ᕿᓚᒥᐅᔪᒃᑯᑦ. ᑲᑎᒪᔩᑦ 
ᐃᓱᒪᓕᐅᖅᑕᖓ ᑕᕝᕙᓂ ᐅᓂᒃᑳᓂᑦ ᓵᓇᔭᐅᓯᒪᔪᑦ ᐊᑦᑐᐃᓂᖃᖏᓛᖑᓗᑎ ᐅᐊᒃᕗ ᐊᑐᖃᑦᑕᖅᑐᓄᑦ ᐊᒻᒪ 
ᐃᑲᔫᓯᐊᓛᖑᓂᐊᖅᑐ ᐃᐊᒃᕗᓄᑦ, ᒫᓐᓇᐅᔪᒥᑦ ᐱᑕᖃᖅᑎᒍᓐᓇᖅᑕᕗᑦ. 
 

“… ᐃᓅᓯᐅᓪᓗᓂ, ᐊᑦᑐᐊᓂᓖᑦ ᓇᓗᓇᐃᔭᖅᑕᐅᔪᑦ ᑎᓖᓱ ᐊᖏᕈᒻᒥᑦ, ᐅᓇᐅᔪᖅ 12.1.1, ᐊᑕᖐᔪᑦ 
ᐃᓗᐊᓃᑐᓂ ᐃᓅᓯᑦᑎᓐᓂ ᐊᒻᒪ ᑕᒪᓐᓇ ᐱᓇᓱᐊᖅᐸᑦᑕᕗᑦ ᐊᖏᕈᑎᑦᑎᓐᓂ ᓇᓗᓇᐃᖅᓯᒪᑦᑎᐊᖁᓪᓗᒍ 
ᐊᑦᑐᐊᓂᖃᐃᓐᓇᓂᐊᕐᓂᕗᑦ ᑐᑦᑐᓄᑦ, ᐱᓕᕆᔭᐅᔪᑦ ᑐᑦᑐᐃᑦ ᒥᔅᓵᓄᑦ ᐊᒻᒪ ᓇᓪᓕᐅᓂᖅᓯᐅᕐᓂᖃᓂᕐᒧᑦ 
ᐱᓐᖑᐊᕐᓂᐅᔪᑦ ᑕᐃᒪᐃᖃᑦᑕᖅᑐᑦ -- ᑐᑦᑐᐃᑦ ᐊᒻᒪ ᐊᐅᓪᓚᖃᑦᑕᕐᓂᖅ. ᑭᓱᓕᒫᑦ -- ᐱᓯᒪᓚᐅᖅᑕᕗᑦ 
ᐊᑦᑐᐊᓂᖃᓚᐅᖅᑐᑦ ᑐᑦᑐᓄᑦ”. 
~ Dr. ᔮᓐ B. ᔫ, 2019 

 
ᐊᑐᖃᑦᑕᖅᑐᑦ, ᐊᐅᓚᑦᑎᔩᑦ ᐊᒻᒪ ᒐᕙᒪᐃᑦ ᖃᓄᐃᓕᓯᒋᐊᕆᐊᖃᓕᖅᑐᑦ ᒫᓐᓇ, ᖃᓄᑐᐃᓐᓇᓕᒫᑦᑎᐊᖅ, ᓴᐳᒻᒥᓗᒋᑦ 
ᑐᑦᑐᐃᑦ ᐊᒻᒪ ᓇᔪᖃᑦᑕᖅᑕᖏᑦ ᓯᕗᓂᔅᓴᒥ ᐅᑎᕈᓐᓇᓂᐊᕐᓂᖏᓐᓄᑦ. ᐱᔭᐅᔭᕆᐊᖃᕐᓂᖓ ᑐᐊᕕᕐᓇᖅᑐᖅ. ᑰᑮᑎ 
ᐃᐊᒃᕗ ᑐᑦᑐᖏᑦ ᐊᑦᑎᓪᓕᒋᐊᖅᓯᒪᔪᑦ ᑎᑭᑦᑐᑎᑦ ᐃᓚᖏᑦ ᐊᕐᓇᐃᑦ, ᐱᐅᓛᒥᑦ 
ᐱᕈᐃᕕᒋᔪᓐᓇᖅᑕᖏᓐᓅᖅᓯᒪᑐᐃᓐᓇᕆᐊᓖᑦ ᓄᕐᕋᖏᓐᓄᑦ, ᓅᔅᓯᒪᔪᑦ ᖃᓂᒋᔭᖓᓄ ᑐᑦᑐᐃᑦ ᓄᕐᕋᑖᕐᕕᖏᓐᓄᑦ. ᑖᒃᑯᐊ 

ᐊᓯᔾᔨᖅᑐᑦ ᖁᕝᕙᕆᐊᖅᑎᑦᑎᔪᑦ ᓇᓗᓇᕈᑎᐅᔪᓂᑦ ᐊᐅᓚᑦᑎᖃᑎᒌᑦᑐᓄᑦ ᐊᒻᒪ ᒐᕙᒪᓄᑦ. ᐱᓕᕆᖃᑎᒌᓐᓂᖅ ᐊᒻᒪ 
ᐊᑐᓕᕈᓐᓇᓂᕐᒧᑦ ᐊᐅᓚᑦᑎᓂᕐᒧᑦ ᐱᑕᖃᕆᐊᖃᓪᓚᕆᑦᑐᖅ ᓯᕗᓂᔅᓴᖏᓐᓄᑦ ᑰᑮᑎ ᐃᐊᒃᕗ. 


